ԱՄՓՈՓԱԹԵՐԹ

«ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ
	1. ՀՀ պետական եկամուտների կոմիտե 


	13.04.2022թ.

	
	/11-1/25511-2022

	Սույնով հայտնում ենք, որ ««Վարչական իրավախախտումների վերաբերյալ» օրենսգրքում լրացումներ կատարելու մասին» ՀՀ օրենքի նախագծի կապակցությամբ դիտողություններ և առաջարկություններ չկան։
	Ընդունվել է ի գիտություն:
	

	2. ՀՀ Կենտրոնական բանկ
	13.04.2022թ. 

	
	N15.1-07/0288-22

	Հայտնում ենք Ձեզ, որ ««Վարչական իրավախախտումների վերաբերյալ» օրենսգրքում լրացումներ կատարելու մասին» օրենքի նախագիծն (այսուհետ՝ Նախագիծ) ուսումնասիրվել է Հայաստանի Հանրապետության կենտրոնական բանկի կողմից։ 
Ուսումնասիրության արդյունքում հայտնում ենք, որ հաշվի առնելով, որ «Անկանխիկ գործառնությունների մասին» օրենքի ընդունմամբ լրացում է կատարվել նաև Վարչական իրավախախտումների վերաբերյալ oրենuգրքում, որով նախատեսված տուգանքներն անհամեմատ ավելի բարձր են, առաջարկում ենք նախագծով նախատեսված տուգանքների սահմանաչափը բարձրացնել և համահունչ դարձնել «Անկանխիկ գործառնությունների մասին» օրենքի և հարակից օրենքներում փոփոխություններ և լրացումներ կատարելու մասին օրենքների, մասնավորապես՝ «Վարչական իրավախախտումների վերաբերյալ Հայաստանի Հանրապետության oրենuգրքում լրացումներ և փոփոխություն կատարելու մաuին» օրենքով նախատեսված տուգանքների չափին: 

Միաժամանակ, Նախագծի 2-րդ հոդվածով առաջարկվող կարգավորման ձևակերպումը տարբերվում է փոփոխվող հոդվածների վերաբերյալ տեղեկանքում առկա ձևակերպումից: Տեղեկանքում առաջարկվող ձևակերպումն ավելի ընդունելի է: 
Միաժամանակ, հոդվածի մասերի տրամաբանական հաջորդականությունը պահելու նպատակով՝ կարծում ենք, որ ավելի ընդունելի է առաջարկվող լրացումը կատարել քննարկվող հոդվածի              1-ին մասում՝ նոր պարբերություն լրացնելու միջոցով:
	Ընդունվել է ի գիտություն:
Սակայն, հիշատակված օրենքի դրույթները վերաբերում են անկանխիկ գործառնություններին, մինչդեռ նախագծով պատասխանատվություն է նախատեսվում բանկային հաշիվ չբացելու համար:

Միաժամանակ, ՀՀ կառավարության 2021 թվականի նոյեմբերի 18-ի N1902-Լ որոշմամբ հաստատված՝ ՀՀ կառավարության 2021-2026 թվականների գործունեության միջոցառումների ծրագրով նախատեսված է բազմաբնակարան շենքերի կառավարման համակարգի բարեփոխումներ, որի շրջանակներում՝ «Բազմաբնակարան շենքի կառավարման մասին» օրենքի վերանայում: 

ՀՀ կենտրոնական բանկի հետ քննարկման արդյունքում նախատեսվում է այդ օրենքի մշակման շրջանակներում համապատասխան լրացումներ կատարել նաև «Անկանխիկ գործառնությունների մասին» օրենքում՝
բազմաբնակարան շենքի կառավարման բնագավառում անկանխիկ գործառնությունների իրականցման հարցերի մասով, որի պարագայում այդ հարաբերությունների վրա կտարածվեն   
«Վարչական իրավախախտումների վերաբերյալ ՀՀ oրենսգրքում լրացում և փոփոխություններ կատարելու մասին» 18.01.2022թ. NՀՕ-15-Ն օրենքի դրույթները:

Ընդունվել է:

Նախագծի 2-րդ հոդվածով առաջարկվող լրացումը համապատասխանեցվել է փոփոխվող հոդվածների վերաբերյալ տեղեկանքում առկա ձևակերպմանը:
Ընդունվել է:

Նախագծի 2-րդ հոդվածով առաջարկվող լրացումը կատարվել է քննարկվող հոդվածի              1-ին մասում՝ նոր պարբերություն լրացնելու միջոցով: 
Արդյունքում նախագծի 2-րդ հոդվածը, որով լրացում էր կատարվում 2191 հոդվածում, հանվել է:


	3. ՀՀ ֆինանսների նախարարություն
	18.04.2022թ.

	
	N 01/11-1/6727-2022

	ՀՀ ֆինանսների նախարարությունն ուսումնասիրել է «Վարչական իրավախախտումների վերաբերյալ Հայաստանի Հանրապետության  օրենսգրքում լրացումներ կատարելու մասին», օրենքի նախագիծը և հայտնում է, որ առաջարկություններ և դիտողություններ չունի:
	Ընդունվել է ի գիտություն:
	

	4. ՀՀ տարածքային կառավարման և ենթակառուցվածքների

 նախարարություն
	19.04.2022թ.

	
	NԳՍ/14.1/9553-2022

	«Վարչական իրավախախտումների վերաբերյալ» օրենսգրքում լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում եմ հետևյալը.
ինչպես կարգավորված է «Բազմաբնակարան շենքի կառավարման մասին» օրենքով՝ եթե բազմաբնակարան շենքի (այսուհետ՝ շենք) սեփականատերերի կողմից նշված օրենքի ուժի մեջ մտնելու օրվանից 6-ամսյա ժամկետում չի ձևավորվում շենքի կառավարման մարմին՝ շենքի կառավարման մարմնի համապատասխան լիազորություններն օրենքով սահմանված կարգով անցնում են համայնքի ղեկավարին: Օրենքի նշված կարգավորման համատեքստում եթե դիտարկենք իրավիճակ, երբ ողջ համայնքում որևէ շենք կառավարման մարմին ստեղծելու նախաձեռնությամբ հանդես չի եկել, ապա համայնքի ղեկավարը հանդես է գալիս որպես բազմաթիվ շենքերի կառավարման մարմին։ Այսպես, օրենքով սահմանված պարտադիր վճարները և այլ վճարները շինությունների սեփականատերերը կատարում են անկանխիկ եղանակով՝ յուրաքանչյուր բազմաբնակարան շենքի համար առանձին, բազմաբնակարան շենքի կառավարման մարմնի անվամբ այդ նպատակով բացված բանկային հաշվին փոխանցելու եղանակով: 
Եթե մեծ թվով բազմաբնակարան շենքերի կառավարման մարմինը համայնքի ղեկավարն է, ապա նպատակահարմար է ՀՀ ֆինանսների նախարարության գանձապետական համակարգում բացել մեկ միասնական եկամտային  հաշիվ՝ եկամտային հաշիվների փոխարեն։ Բազմաբնակարան շենքերի սպասարկման պարտադիր վճարների հաշվեգրումն ու հավաքագրումը կարելի է կատարել հանրային հատվածի ՀԾ համակարգչային ծրագրի միջոցով, որը հնարավորություն է տալիս  բացելու եկամտային ենթահաշիվներ յուրաքանչյուր շենքի սպասարկման վճարների գանձումների համար: Եկամտային ենթահաշիվները հնարավոր է ներառել մեկ միասնական գանձապետական եկամտային հաշվի մեջ՝ դիտարկելով այն որպես կուտակիչ հաշիվ: Ամփոփելով վերոնշյալը՝ առաջարկում ենք Նախագծում նախատեսել  վերապահում այն համայնքների մասով, որտեղ շենքերի կառավարման մարմինը համայնքի ղեկավարն է՝ միաժամանակ համապատասխան փոփոխություններ կատարելով ՀՀ կառավարության 2020 թվականի դեկտեմբերի 17-ի «Բազմաբնակարան շենքի կառավարման մասին» Հայաստանի Հանրապետության օրենքով սահմանված պարտադիր վճարների և այլ վճարների կատարման նպատակով բացվող բանկային հաշվի վարման կարգը սահմանելու մասին» №2078-Ն որոշման մեջ։
	Ընդունվել է ի գիտություն: 

Առաջարկը կքննարկվի ՀՀ կառավարության 2021 թվականի նոյեմբերի 18-ի N1902-Լ որոշմամբ հաստատված՝ ՀՀ կառավարության 2021-2026 թվականների գործունեության միջոցառումների ծրագրով նախատեսված՝ բազմաբնակարան շենքերի կառավարման համակարգի բարեփոխումների համաձայն «Բազմաբնակարան շենքի կառավարման մասին» օրենքի, որից հետո՝ նաև ՀՀ կառավարության 2020 թվականի դեկտեմբերի 17-ի N2078-Ն որոշման վերանայման շրջանակներում: 


	

	5. ՀՀ տարածքային կառավարման և ենթակառուցվածքների

 նախարարություն
	20.04.2022թ.

	
	NԳՍ/14.1/9808-2022

	Ձեր քննարկմանն ենք ներկայացնում «Վարչական իրավախախտումների վերաբերյալ» օրենսգրքում լրացումներ կատարելու մասին» օրենքի նախագծի վերաբերյալ Վանաձորի համայնքապետարանի կողմից ներկայացված առաջարկությունները.
Հայտնում եմ, որ Վանաձորի համայնքապետարանի աշխատակազմում քննարկվել են Ձեր կողմից ներկայացված «Վարչական իրավախախտումների վերաբերյալ» օրենսգրքում լրացումների կատարելու մասին» օրենքի նախագիծը և դրա վերաբերյալ կան հետևյալ առաջարկությունները.
1.«Վարչական իրավախախտումների վերաբերյալ» օրենսգրքում լրացումների կատարելու մասին» օրենքի նախագծի 1521  -րդ հոդվածի  2-րդ պարբերությունում «համայնքի ղեկավարին» բառից հետո լրացնել «գրավոր՝ Բազմաբնակարան շենքի կառավարման մասին» ՀՀ օրենքի 17-րդ հոդվածի 9-րդ կետին համապատասխան չծանուցելը» բառերով:

2. «Վարչական իրավախախտումների վերաբերյալ» օրենսգրքում լրացումների կատարելու մասին» օրենքի նախագծի 1521  -րդ հոդվածի  4-րդ պարբերությունում «շենքի սեփականատերերին» բառերից հետո լրացնել «, շենքում բնակվող կամ գործունեություն իրականացնող անձանց կամ շահագրգիռ այլ անձանց չտրամադրելը» բառերով:
	Չի ընդունվել:

Առաջարկի էությունը հասկանալի լինելով հանդերձ՝ պետք է նշել, որ .«Վարչական իրավախախտումների վերաբերյալ» օրենսգրքում լրացումների կատարելու մասին» օրենքի նախագծի 1521  -րդ հոդվածի  հիշատակված դրույթները վերաբերում ենօրենքով նախատեսված բոլոր ծանուցումներին և դրանցից որևէ մեկի առանձնացումը/ընդգծումը նպատակահարմար չէ: Ինչ վերաբերում է գրավոր ծանուցմանն, ապա առաջարկում հիշատակված՝ «Բազմաբնակարան շենքի կառավարման մասին» ՀՀ օրենքի 17-րդ հոդվածի 9-րդ կետում այդ պահանջն արդեն իսկ ամրագրված է:

Չի ընդունվել:

Բազմաբնակարան շենքի կառավարման օրեսդրությունը հիմնված է սեփականատեր-կառավարման մարմին հարաբերությունների վրա, իսկ շենքում բնակվող կամ գործունեություն իրականացնող անձանց կամ շահագրգիռ այլ անձանց մասով հարաբերություններն այդ անձանց և սեփականատերերի միջև հարաբերություններ են, որոնք քաղաքացիաիրավական տիրույթում են:
	

	6. ՀՀ արդարադատության նախարարություն
	27.04.2022թ. 

	
	N//18436-2022

	«Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ ներկայացնում ենք հետևյալ դիտարկումները.

1.Նախագծի վերնագրում «Վարչական իրավախախտումների վերաբերյալ օրենսգրքում լրացումներ կատարելու մասին» բառերն անհրաժեշտ է փոխարինել «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին»  բառերով:

2.Նախագծի 1-ին կետով նախատեսվում է Վարչական իրավախախտումների վերաբերյալ Հայաստանի Հանրապետության օրենսգրքի 152.1 հոդվածի 1-ին մասում՝ «չտրամադրելը» բառից հետո լրացնել «,ինչպես նաև օրենքով սահմանված վճարներն անկանխիկ եղանակով կատարելու նպատակով բազմաբնակարան շենքի համար առանձին բանկային հաշիվ չբացելը» բառերը:

«Բազմաբնակարան շենքերի կառավարման մասին» ՀՀ օրենքի 15.1. հոդվածի 1-ին մասի համաձայն՝ սույն օրենքով սահմանված պարտադիր վճարները և այլ վճարները շինությունների սեփականատերերը կատարում են անկանխիկ եղանակով՝ յուրաքանչյուր բազմաբնակարան շենքի համար առանձին, բազմաբնակարան շենքի կառավարման մարմնի անվամբ այդ նպատակով բացված բանկային հաշվին փոխանցելու եղանակով: 

Նկատի ունենալով այն հանգամանքը, որ օրենքում նշվում է «պարտադիր վճարներ և այլ վճարներ»՝ հայտնում ենք, որ անհրաժեշտ է Նախագծի 1-ին կետը խմբագրել՝ «օրենքով սահմանված վճարներն» բառերը փոխարինելով «օրենքով սահմանված պարտադիր վճարները և այլ վճարները» բառերով:

3.Նախագծի 2-րդ կետով նախատեսվում է Վարչական իրավախախտումների վերաբերյալ Հայաստանի Հանրապետության օրենսգրքի 152.1 հոդվածի 1-ին մասը լրացնել նոր պարբերությամբ:

Նկատի ունենալով այն հանգամանքը, որ վերը նշված կարգավորումից պարզ չէ, թե համապատասխան հոդվածի կոնկրետ որ հատվածում է կատարվելու լրացումը՝ հայտնում ենք, որ անհրաժեշտ է Նախագծի 2-րդ կետը վերանայել և հստակեցնել:

4.Նախագծի 2-րդ կետով լրացվող պարբերությամբ սահմանվում է հետևյալ կարգավորումը.

«Սույն հոդվածի 1-ին մասով սահմանված արարքը, եթե կատարվել է կրկին կամ յուրաքանչյուր հաջորդ անգամ, վարչական տույժի միջոցներ կիրառելուց հետո երեք ամսվա ընթացքում՝….» :

Հարկ է նկատի ունենալ, որ համապատասխան արարքը կատարելուց հետո այն յուրաքանչյուր հաջորդ անգամ կատարելը արդեն դիտվում է արարքը կրկին կատարել:

Հաշվի առնելով վերոգրյալը՝ հայտնում ենք, որ վերը նշված կարգավորումն ունի խմբագրման կարիք:

5.Նախագծի 1-ին հոդվածի 1-ին և 2-րդ կետերի համարակալումն անհրաժեշտ է վերանայել՝ համապատասխանեցնելով «Նորմատիվ իրավական ակտերի մասին» ՀՀ օրենքի 14-րդ հոդվածի 7-րդ մասի դրույթներին, որոնց  համաձայն՝ օրենսդրական ակտի հոդվածները, մասերը և կետերը համարակալվում են արաբական թվանշաններով: Հոդվածում ենթակետերը համարակալվում են հայերենի այբուբենի փոքրատառերով: Հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով: Հոդվածում ենթակետի` հայերենի այբուբենի փոքրատառերով նշված համարները տեքստից բաժանվում են միջակետով:
	Ընդունվել է:

Նախագծի վերնագրում կատարվել է առաջարկվող փոփոխությունը:

Ընդունվել է:

Նախագծի 1-ին հոդվածում կատարվել է առաջարկվող փոփոխությունը:

3. Ընդունվել է:

Նախագծի 2-րդ հոդվածում կատարվել է առաջարկվող հստակեցումը:

Ընդունվել է:

Նախագծի 2-րդ հոդվածում կատարվել է առաջարկվող շտկումը:

Ընդունվել է:
Նախագծի համարակալումը շտկվել է համաձայն առաջարկության:
	

	7. Երևանի քաղաքապետարան
	05.05.2022թ. 

	
	N01/2135-2022

	Ձեր 07.04.2022 թվականի հ.01/13/3313-2022 գրությամբ ներկայացված «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի (այսուհետ՝ նախագիծ) վերաբերյալ առաջարկում եմ.

     Նախագծի 1-ին հոդվածի 1-ին մասով Վարչական իրավախախտումների վերաբերյալ Հայաստանի Հանրապետության օրենսգրքի 152.1-ին հոդվածի 1-ին մասում լրացվող «ինչպես նաև» բառերը փոխարինել «կամ» բառով:

     Նախագծի 2-րդ մասով  Վարչական իրավախախտումների վերաբերյալ Հայաստանի Հանրապետության օրենսգրքի 152.1-ին հոդվածում լրացվող 5-րդ մասում «Նույն» բառը փոխարինել «Սույն հոդվածի 1-ին մասով սահմանված» բառերով, իսկ նշված մասի դիսպոզիցիան հստակեցնել:


	Ընդունվել է:

Նախագծի 1-ին հոդվածի 1-ին մասում կատարվել է առաջարկվող փոփոխությունը:

Ընդունվել է:

Նախագծի 1-ին հոդվածի 1-ին մասում կատարվել է առաջարկվող փոփոխությունը:
	

	8. Հանրային քննարկում՝ e-draft.am կայքում
	

	
	

	Նախագիծը անցել է հանրային քննարկման փուլ՝ իրավական ակտերի նախագծերի հրապարակման միասնական www.e-draft.am կայքում (հղումը՝ https://www.e-draft.am/projects/4200/about), սակայն նախագծի վերաբերյալ առաջարկներ չեն ստացվել (տեղեկանքը կցվում է): 
	

	9. Վարչապետի աշխատակազմի տարածքային զարգացման 

և շրջակա միջավայրի հարցերի վարչություն
	

	
	

	     «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքի նախագծի (այսուհետ՝ Օրենքի Նախագիծ) վերաբերյալ հայտնում ենք հետևյալը.

      1. Օրենքի նախագծով նախատեսվում է պատասխանատվություն նախատեսել բազմաբնակարան շենքի կառավարման մարմինների նկատմամբ՝ օրենքով սահմանված կարգով կամ ժամկետներում, օրենքով սահմանված պարտադիր վճարները և այլ վճարներն անկանխիկ եղանակով կատարելու նպատակով բազմաբնակարան շենքի համար առանձին բանկային հաշիվ չբացելու համար:
      Հաշվի առնելով այն հանգամանքը, որ նշված ձևակերպումը տարընթերցման և տարընկալման տեղիք է տալիս, առաջարկում ենք վերանայել:

      2. Առաջարկում ենք հիմնավորման մեջ անդրադառնալ ժամկետներին՝ հստակեցնելով, թե ո՞ր ժամկետից սկսած են շինությունների սեփականատերերը  օրենքով սահմանված պարտադիր վճարները և այլ վճարները կատարում անկանխիկ եղանակով, ինչպես նաև նշել, թե ի՞նչ ժամկետում պետք է բազմաբնակարան շենքի կառավարման մարմինը բացի բանկային հաշիվ:
      3. Կարծում ենք, որ լրացուցիչ քննարկման և հիմնավորման կարիք ունի Օրենքի նախագծի 2-րդ հոդվածում նշված ժամկետը, ըստ որի սույն օրենքն ուժի մեջ է մտնում 2023 թվականի հունվարի 1-ից:


	Ընդունվել է:

Օրենքի նախագծի 1-ին հոդվածի 1-ին մասը՝ տարընթերցման և տարընկալման տեղիք չտալու նպատակով, շարադասության տեսանկյունից լրամշակվել է:
Ընդունվել է:
Նախագծի հիմնավորման «Առկա իրավիճակը» բաժնում կատարվել են առաջարկվող լրացումները:
Ընդունվել է:

Նախագծի ուժի մեջ մտնելու ժամկետը վերանայվել է:

Նախագծի նախնական տարբերակով դրա ուժի մեջ մտնելու ժամկետ էր նշվել 2023 թվականի հունվարի 1-ը, հաշվի առնելով այն հանգամանքը, որ օրենքն ընդունվելու ենթադրյալ ժամկետ կարող է լինել ՀՀ Ազգային ժողովի աշնանային նստաշրջանի ժամանակահատվածը:

	10. ՀՀ վարչապետի աշխատակազմի իրավաբանական վարչություն
	

	
	

	Նախագծով առաջարկվում է վարչական պատասխանատվություն նախատեսել բազմաբնակարան շենքի կառավարման մարմնի կողմից բազմաբնակարան շենքի համար առանձին բանկային հաշիվ չբացելու համար՝ նպատակ ունենալով ապահովել օրենքով սահմանված պարտադիր և այլ վճարներն անկանխիկ եղանակով կատարելու «Բազմաբնակարան շենքի կառավարման մասին» օրենքով նախատեսված պահանջը: Մինչդեռ, հարկ է նկատի ունենալ, որ նշված իրավախախտման համար նախատեսված մեղմ սանկցիան (այն է՝ տուգանք նվազագույն աշխատավարձի եռապատիկի չափով, իսկ երեք ամսվա ընթացքում արարքը կրկին կատարելու դեպքում՝ սահմանված տուգանքի կրկնապատակի չափով) խնդրահարույց է ինչպես նախագծով հետապնդվող նպատակին հասնելու, այնպես էլ Սահմանադրության 71-րդ հոդվածի 2-րդ մասով սահմանված պատժի համաչափության սկզբունքի տեսանկյունից: Նշված սկզբունքը Սահմանադրական դատարանի 2010թ.-ի նոյեմբերի 16-ի թիվ ՍԴՈ–924 որոշման համաձայն հանդիսանում է իրավաբանական պատասխանատվության, այդ թվում` վարչական պատասխանատվության հիմքում ընկած կարևորագույն սկզբունքներից մեկը, որն առաջին հերթին պահանջում է ապահովել արդարացի հավասարակշռություն սահմանվող պատասխանատվության միջոցի ու չափի և պատասխանատվության սահմանմամբ հետապնդվող իրավաչափ նպատակի միջև։


	Ընդունվել է:
Հաշվի առնելով, որ ՀՀ վարչական իրավախախտումների մասին օրենսգրքով նույն արարքները համայնքի ղեկավարի կամ նրա նշանակած պատասխանատու պաշտոնատար անձի կողմից կատարվելու համար նախատեսված է տուգանք՝ նվազագույն աշխատավարձի տասնապատիկի չափով, Նախագծի 1-ին հոդվածի 2-րդ մասում ևս տուգանքի չափ է դիտարկվել նվազագույն աշխատավարձի տասնապատիկի չափը:
Միաժամանակ, վերանայվել է նույն արարքը կրկին կատարելու ժամկետը և երեք ամսվա փոխարեն նախատեսվել է մեկ ամիսը:



